1-ci hissə: Təhsil sistemi
Təhsilşünaslığın fəlsəfi əsasları

TƏHSİLŞÜNASLIĞIN 

FƏLSƏFİ ƏSASLARINA  DAİR
İnsanlar təhsil üçün yox, təhsil insanlar
                                            üçündür və o, insanların konkret
                                                ehtiyaclarına  uyğunlaşdırılmalıdır.
Əbu Turxan
T

əhsil sisteminin neçə əsrlər ərzində özünü təsdiq etmiş müstəqil sosial hadisə olması heç kimdə şübhə do​ğurmur. Bu sistemin cəmiyyətdə yerinin və özü​nə​məxsus funksiyalarının öyrə​nilməsi sosial fəlsə​fənin və sosiolo​giyanın pred​metinə aid​dir. Təhsil sistemində ida​rəetmə məsələləri menecmen​tin sahə​lərindən biridir. Təh​silin maddi-texniki baza ilə təmin olunması, təhsil müəs​sisə​ləri​nin infrastruk​turu​nun for​ma​laşdırılması, təhsilin ma​liy​yə​ləşdirilməsi və s. bu kimi prob​​lemlər də əslində iqti​sadiy​yatın predmetinə daxildir. 

Beləliklə, təhsilin fəlsəfəsi, təhsilin sosiologiyası, təh​sil menec​men​ti, təhsilin iqtisadiyyatı və s. bu kimi nisbi müstəqil tədqiqat sa​hələri for​malaşır ki, bunlar da müstə​qil bir elm olmayaraq fəlsəfə, sosiologiya, menec​ment və iqtisadiyyat fənlərinin strukturuna daxil​dir. Lakin bütün bu tədqiqatlar başqa bir en kəsiyində, məhz təhsil ön plana çəkildiyi təqdirdə, nisbi müstəqil bir fənnin – təhsilşünaslığın tərkib hissələri kimi də nəzərdən keçirilə bilər. 

Sovet dövründə təhsilşünaslıq müstəqil fənn kimi for​malaşmadı​ğından və onun bəzi aspektləri qismən pe​da​qogika çərçivəsində öyrə​nil​diyindən indi bəzi peda​qoq​lar təhsilşünaslığı bütövlükdə pedaqogi​kanın tərkib hissə​si kimi qələmə verməyə çalışrlar. Halbuki, əslində peda​qo​gika özü yuxarıda sadaladığımız tədqiqat sahələri ilə birlikdə təhsilşünaslığın mikrostrukturuna daxildir. Yəni pedaqogika və təhsilşünaslığın məzmunları fərqli olsa da, birinci ikincinin alt sistemi  kimi çıxış edir. Təsa​düfi deyildir ki, Qərb ölkələrində təhsillə bağlı aparıcı tədqiqat sahəsi məhz təhsilşünaslıq hesab olunur və bu sahədə bütöv tədqiqat institutları, akademiyalar, fakül​tələr fəaliyyət göstərir. 


Əgər Azərbayjanda pedaqoqlar «təhsillə bağlı hər nə varsa peda​qogika çərçivəsindədir», – kimi konservativ bir düşüncəni cidd-cəhdlə müdafiə edərək təhsilşünaslığın inkişafına mane olmasaydılar, biz bu məsələləri xüsusi vurğulamazdıq. İş o yerə çatıb ki, pedaqoqlar ya məqsəd​yönlü şəkildə, ya da fərqinə varmadan, Qərbdə təhsil və təhsilşünaslıq mənasında işlədilən education  sözünü hər yerdə pedaqo​gika kimi tərcümə edir və bununla da dünyada pedaqogikanın necə önəm daşıdığını vurğula​mağa çalışırlar. Halbuki, xaricdə  pedaqoji akademi​yalar yox, Təhsil akademiyaları vardır. Hətta, Rusiya da keçmiş Pedaqoji Elmlər Akademiyasının adını dəyi​şərək Təhsil Akade​miyası qoydu və indi də onun məz​mununu buna adekvat su​rətdə dəyişməyə çalışır. 

Təsadüfi deyildir ki, bu akademiyada təh​silin fəlsəfəsi və nəzəri pedaqogika bölməsi yaradılmış və son illərdə Rusiyada təhsilin fəlsə​fəsinə dair tədqiqatlar aparılmış, iri həcmli əsərlər yazıl​mışdır.
 Bu bölmənin aka​de​mik-katibi V.V.Krayevskinin yazdığı kimi, ingilis dilli ölkələrdə (ABŞ, Böyük Brita​niya, Kanada və s.) bu sahədəki tədqiqat​ların böyük əksəriyyəti təhsilin fəlsəfəsi adı altında aparılır. İkinci dünya müharibəsindən sonra ABŞ və Böyük Britaniyada təhsil fəl​səfəsi cəmiyyətləri təsis olunmuş, 1990-cı ildə Londonda keçirilən beynəlxalq kon​fransda «Təhsil filo​sof​larının bey​nəlxalq assosia​siya​sı» yaradılmışdır.
 Düz​dür, ixtisasca pedaqoq olan V.V.Kra​yevski ingilis dilli ölkə​lər​dəkindən fərqli olaraq, bütün nəzəri pedaqo​gikanı təhsilin fəlsəfəsinə aid etməyin tərəfdarı deyil və bunları fərqləndirməyə çalışır. Lakin bu sahədə fəlsəfəsiz keçin​məyin müm​kün olmadığını da inkar etmir.
       

Artıq bir neçə ildir ki, Sovetlərin əsas varisi olan Rusi​yada keç​miş sovet pedaqogikasının məhdudlaşdırıcı mo​no​poliz​min​dən xi​las olmaq və daha geniş miqyaslı fənn olan təhsilşünaslığı inkişaf etdir​mək cəhdləri gös​tərilir. Təhsilşünaslıqla və təhsilin fəlsəfəsi ilə bağlı elmi tədqiqatlar aparılır və bu mövzuda böyük miqyaslı əsərlər çap olunur. Lakin təəssüf ki, Azər​bay​janda sovet peda​qoji fikir ənənə​lərinə daha böyük səda​qət nümayiş etdirilir və təhsilşünaslıq sahəsin​də aparılan tədqiqatlara hələ də qısqanclıqla yanaşılır. Bu sahədə yazılmış çox az sayda əsərlərə
 də pedaqoji ictimaiyyət, yumşaq desək, kənardan baxır. 

Təhsilin elmi-fəlsəfi tədqiqi birinci növbədə ona konkret ictimai gerçəklik kontekstində ba​xıl​ma​sını və sis​temlilik şərtinin ödənil​mə​si​ni tələb edir. Be​lə ki, təhsil mürəkkəb iyerarxik struk​​​​​tu​​ra malik bir sis​tem​dir və hər bir struktur səviy​yəsin​də elmi təhlil apar​maq üçün əv​vəlcə bu sə​​viyyələrin qarşı​lıq​lı nisbəti, yəni təhsilin makro​struk​​tu​ru mü​əy​yən edilməlidir.

Müasir dövrdə hər bir fəaliyyət sahəsində ixtisas​laşmış bilik və peşəkar möv​qeyinin ol​ma​​​​​​​sı çox vacibdir. Adi şüur səviyyəsində heç bir sahənin optimal ida​​rəsi və təşkili mümkün ol​ma​​​​​dığı kimi, təhsil sahəsində də belə hallar yol​ve​ril​məzdir.

Bizim ölkədə təhsillə məşğul olan adam​​ları əsasən üç qrupa bölmək olar. Bi​rincisi, təh​si​lin idarə olunması ilə məşğul olan şəxslər, bu sahədəki dövlət məmurları (on​lar həqqətən mü​tə​xəs​​sis olduqları üçün​mü, yoxsa sadəcə bu sahəyə təhkim olun​duqları üçünmü təhsil işçisi sayı​lır​​​​​lar, fərqi yoxdur). İkin​cisi, təhsilin müxtəlif pillə​lərində müxtəlif fənlər üzrə dərs deyən mü​əl​lim​​​lər (onlar mikro​struktur səviy​yə​sin​də təhsil prosesini bila​vasitə həya​ta ke​çir​​məklə təhsil​şü​nas​​lıq üzrə de​yil, olsa-olsa  öz fənlərinin tədrisi üzrə mü​tə​xəssisdirlər). Üçün​cü​sü, təd​risin me​​​​​to​​dikası və təlim-tər​bi​yə məsələlərini öy​rə​nən şəxs​lər – əsa​sən metodistlər (bu şəxs​​​​​​lər təh​si​lin nə ideo​lo​gi​ya​sı, nə təşkilati məsələləri ilə, nə də məzmununun bütöv kon​​sep​si​ya​​​​sı ilə deyil, an​caq ayrı-ayrı fənlər və lokal pedaqoji mə​sələlərlə məş​ğul olur​lar). Peda​qogika nəzəriyyəsi isə Azər​​bayjanda «dəbdə deyil», bu sahədə elmi tədqiqatlar çox nadir hallarda aparılır və bu prob​​lemlərə meyl edən mütəxəssislər bir qayda olaraq peda​qoji prosesdən, təh​silin prak​ti​ka​sın​dan kənarda qalırlar.

Təhsil ideyası, onun mahiyyəti, məqsədi və makro​strukturu sa​həsində mütəxəssislər isə yox dərəcəsindədir. Təhsil sisteminin heç bir rakursunda fəaliyyət elmi yanaş​maya əsas​lan​mır. Sa​​​dəcə olaraq, belə bir elmi yanaşma​nın özülü, konseptual bazis yox​dur. Pedaqogika süni su​rət​​​də fəlsəfədən ayrılmış və metodoloji təməldən məhrum olmuşdur. Bunu ağıllı pedaqoqların özü də etiraf edir. Məsə​lən, F.Paulsen yazır: «Pedaqogikanı bir elm olaraq fəl​səfədən ayırmaq müm​​​​kün deyil. Psixologiyasız və etikasız o, öz təməlindən ayrı düşür. Bu fənlər də öz növ​bə​sin​​​də metafizika və idrak nəzəriyyəsindən ayrılmazdır» (Peda​qoqika. M., 1913, s.7). Yaxud so​vet pedaqoqu V.V.Kra​yevski yazır: «Fəlsəfə ilə əlaqə pedaqoji fikrin inkişafının və pedaqoji nə​​​​zəriyyənin qurulmasının zəruri şərtidir.»
. P.S.Qureviç İqor İlinskinin «Təhsil inqilabı» ki​ta​bı haq​qın​dakı rəydə deyir: «Təhsilin problemləri bizi mürəkkəb fəlsəfi dü​şün​cə​lər sisteminə cəlb edir. Peda​qogika və tər​biyə tarixi ilə bağlı bir çox tədqiqatların ça​tışmazlığı bun​dadır ki, on​ların müəllifləri təhsilə ba​xışlar kom​pleksini, fəlsəfi və psixoloji düşüncənin ümu​mi axa​rın​dan ayırırlar. Ona görə də, pedaqogika tarixi müxtəlif didaktika üsul​larının sa​da​​lanmasından iba​rət olur. Lakin, axı bu üsullar özü konkret bir dövrdə doğulmuşdur və özün​də zamanın dün​yagörüşü təsəvvür​lərinin izini əks etdirirlər»
. 

Doğ​ru​​dan da, istər insanın tərbiyəsi, istərsə də həyat üçün ha​zırlanması, bilik və ba​ca​rıq​la​ra yi​yə​lən​​məsi məsə​lələri in​san və cə​miyyət, insan və dünya problemlərinin tərkib his​sə​sidir. Tə​sadüfi de​​yildir ki, bu məsələlərə ənənəvi ola​raq məhz filosofların əsərlərində müraciət edil​miş​dir. Ye​ni dövrə qədər tərbiyə məsələləri də, didaktika prob​lem​ləri də məhz filosoflar tərəfindən araş​dı​rılmışdır. Pe​da​qo​gikanın nisbi müstəqil bir elm sahəsi kimi for​ma​laşması ilk növbədə polyak filosofu Yan Amos Komen​skinin, ingilis filosofu Con Lokkun və  fran​sız maarifçi-filosofu Jan Jak Rus​so​nun yaradıcılıqları ilə bağ​lı​dır. İ.Kantın «Peda​qogika haq​qın​da», «Maariflənmə nədir? – sualı​na ca​vab», «Antro​poloji di​daktika» əsər​lərində, Hegelin «Gim​​​​naziya direk​torunun çıxış​ları», «Univer​sitetlərdə fəl​sə​fə​nin təd​risi», «Gim​naziya​lar​da fəl​​səfənin tədrisi» əsərləri müasir kuri​ku​lum prob​le​minin me​to​do​loji əsaslarını təşkil edir. 

Mü​a​sir Qərb pedaqoji fikri görkəmli amerikan filosofu, praq​​​matizm cərəyanının banilərindən biri Con Dyuinin yaradıcılığı, ilk növbədə «De​mok​ratiya və təhsil» əsəri ilə  bağlıdır
. Peda​qo​gika​nın habelə antropologiya ilə, insan​şü​nas​​lıqla sıx surət​də bağ​lı olduğu heç kimdə şübhə do​ğur​mur. K.D.Uşinskinin «Pe​da​qoji an​tro​po​​logiya» əsə​​​rinə ön söz​də dediyi kimi, əgər pedaqogika insanı hər​tərəfli tər​biyə et​mək is​tə​yir​sə, onda əvvəlcə onun özünü hərtə​rəfli öy​​rənməlidir. 

Lakin təəssüf ki, təhsil pro​se​sinin öz içə​ri​sin​də empirik ba​​za​da toplanan müşahidə​lərin ümu​​​mi​ləş​diril​mə​​s​indən yaranan qon​darma pe​da​​qoji «nə​zə​riy​yə​lər» əs​lində tətbiqi fəlsəfə​nin bir sahəsi olan pe​da​qo​gika​nın ye​ri​ni tutmağa ça​lışır, psev​​do​pe​da​qoji tə​lim​lər meydana çıxır. Nəticədə pedaqoji fikrin həqiqi bö​yük mis​siyası yad​dan çıxır, in​san arxa plana keçir və təhsil bir növ özü özünün məqsədinə çev​rildiyindən pe​da​​qogika da ən​ənəvi təhsil prosesinin hən​dəvərindən kənara çıxa bil​mir. 

Biz Qərb pedaqoji fikrinin nailiyyətlərini öyrənər​kən onların han​sı fəlsəfi təlimlərə istinad etdiklərini yad​dan çıxara bilmərik. Məsə​lən, diqqəti C.Dyuinin praq​matik fəlsəfəsindən doğan bir mövqeyə yönəldək. O yazır: «Təhsilin məqsədi ola bilməz, insanların – vali​deynlərin, peda​qoqların və s. məqsədi olur»
. Amma bizim yazdı​ğımız əsər məhz təhsilin məqsədi haqqındadır. Ziddiyyətli gö​rün​mürmü? Bəli, ziddiyyət var, özü də birbaşa məsələnin qoyuluşu ilə bağlı. 

Sovet dövründə biz həmişə praqmatizmi tənqid et​mişik. Hər şeydə kimlərinsə marağını axtarmağa ehtiyac hiss etməmişik. Belə bir mövqedən çıxış etmişik ki, elm də, təhsil də, incəsənət də ictimai sərvətlərdir və ali də​​yərlər sisteminə mənsubdur. Onların lazım olub-olma​dı​ğını müzakirə etmək ağlımıza da gəlməyib. Vay bunu şübhə altına alanların halına… Təhsil yaxşı şeydir, vəssa​lam. Biz onu necə varsa, eləcə də qəbul edirik və bir ger​çək ictimai proses olaraq onun öz daxili məntiqindən və inkişaf qa​nu​na​​uyğuluğundan çıxış etməyə çalışırıq. Və bu istiqamət bizi də öz dalınca aparır. İnsan özü, onun kon​kret maraq​ları yaddan çıxır. 

Bəli, harada isə, nə vaxt isə təhsil kimi başa düşülən və təhsil adı altında forma​laşmış bir ictimai proses pozitiv bir hadisə kimi ya​ranmış (yara​dılmış) və insanların maraqlarının təmin olun​masına xid​mət etmiş​dir. Lakin dünya ancaq İnsan-Təhsil müna​si​bət​ləri siste​mindən ibarət deyil. Cəmiyyətdə başqa də​yər​lər sistemi də vardır və insanın maraqları konkret bir ic​timai situasiya ilə bağlı, konkret bir bölgədə dəyişə bi​lər. Təhsil isə beynəl​miləlləşə-beynəlmiləlləşə, mil​li ic​ti​mai ger​çəkliyin konkret məz​munundan uzaqlaşa-uzaq​la​şa (ki​minsə de​di​yi kimi, qlobal​laşma elə buradan baş​la​yır) öz məxsusi məz​mununu, problema​tikasını və guya zaman və məkan​dan asılı olma​yan, konkret ictimai mü​hitdən asılı olma​yan hansı isə ali məqsədini forma​laşdırır. 

Biz – keç​miş so​vet insanları hələ bu gün də öz şəxsi ma​raq​la​rı​mı​zı hansı isə abstrak​siyalara qurban verməyə ha​zır olan insanlar – burada qə​bahətli heç nə görmürük. Con Dyui isə görür. Amerikanı Amerika edən, güclü, qüd​​​rətli, möh​təşəm edən həmişə məhz insan amilinin ön plana çəkil​məsi olmuşdur. Təhsilə müna​si​bətdə də belə​dir. İnsanlar təhsil üçün yox, təhsil in​sanlar üçündür. Və o konkret insanların konkret eh​tiyaclarına uyğunlaş​dırılmalıdır.
Biz təhsilşünaslıq problemlərinin əhəmiyyətini vur​ğulamaqla, heç də pedaqogikanın və pedaqoqların rolunu azaltmaq fikrində deyilik. Əksinə, pedaqogikanın az-çox dərəcədə inkişaf etdiyini və Azərbayjan elmində ona kifayət qədər geniş yer verildiyini, təhsil​şü​naslığın isə çox geri qaldığını, bu sahədə sistemli tədqiqatların apa​rıl​madığını nəzərə çarpdırmaq istəyirik. Bizcə, Azərbayjanda təzəcə ya​ranmaqda olan təhsilşünaslıq qarşısında maneələr götürülməli, onun inkişafı üçün geniş meydan açılmalıdır. Pedaqoqlar da yeni yaranan bu sahəyə qısqanclıqla yanaşmamalı və onu ənənəvi peda​qogika çərçivəsi ilə məhdudlaşdırmaq mövqeyindən əl çəkməlidirlər.      (Bir fəlsəfə tədqiqatçısı olaraq, mənim üçün daha maraqlı və daha prestejli olan fəlsəfi problemlərdən ayrılmaq bahasına təhsilşünaslıqla bağlı tədqiqat aparmağımın səbəbi bu sahədə mövcud olan boşluğu qismən də olsa doldurmaq, təhsil sahəsində aparılmalı olan islahatlara düz​gün yön, metodoloji dəstək vermək istəyidir. Habelə, gələcəkdə məhz bu sahədə ixtisaslaşmalı olan, sistemli tədqiqatlar aparmaq istəyən gənclər üçün yol açılmasına da ehtiyac vardır. Əks təqdirdə, bu aktual sahələrə meyl edən gənclər pedaqogika sahəsində avtoritet sayılan və böyük mövqelər tutmuş konservativ qüvvələrin bariyerini keçə bil​məzlər. Bəli, kim isə konserativ dairələrin zərbəsini öz üzərinə götür​məlidir, yoxsa biz nəsillərin təbii əvəzlənməsini və ya Qərbdə təh​sil alıb gələnlərin sayəsində prioritetin tədricən dəyişməsini gözlə​sək, bu​na çox vaxt gedər və təhsil islahatı adı altında yalnız formaca də​yişmiş, mahiyyəti isə əvvəlki kimi qalmış yeniləşmə görüntüsü həyata keçirilər.)
Biz, bir tərəfdən, təhsil islahatları keçirmək, Avropa təhsil mə​ka​​nına daxil olmaq, bu sahədə Qərb dəyərlərini mənimsəmək təşəb​büsləri göstərir, digər tərəfdən də, köhnə sovet pedaqogikasını az qala ehkama çeviririk. Güman edirik ki, Təhsil Nazirliyinin də islahat ke​çirərkən xarici mütəxəssislərin rəyinə üstünlük vermək, islahatı on​la​rın ideya rəhbərliyi altında aparmaq cəhdləri sovet pediqogi​ka​sından və kommunist tərbiyə sistemindən sözdə deyil, işdə azad olmaq ar​zusundan irəli gəlir. Biz Təhsil Nazirliyinin, görünür, çarə​sizlikdən at​dığı bu addımların motivini başa düşürük. Bu sahədə dəyişiklik doğ​rudan da lazımdır. Lakin hansı yolla? Bir qütbdən o biri qütbə keç​mək, məxsusi olaraq islahatın nəzəri əsaslarını işləmək məqsədilə ya​ra​dılmış Təhsil Problemləri İnstitutunun yönünü dəyiş​mək və təhsil​şünaslığa istiqamət​lən​dirməkdənsə, «siz öz işinizlə məş​ğul olun, biz xaricilərin ideyası ilə işləyəcəyik» mövqeyini də dəstəkləyə bilmərik. Bizcə, islahata bu islahatın nəzəri əsaslandırıl​masından baş​lanmalıdır. Təhsilşünaslığı inkişaf etdirmədən təhsildə aparılan refor​manın uğu​runa necə inanmaq olar ? 

Təhsil sahəsində hər hansı bir dəyişiklik yüz ölçülüb bir biçil​məlidir. Təhsilin daxili in​ki​​​şaf məntiqindən və məq​sədindən irəli gəl​mə​​yən, sadəcə islahat görüntüsü yarat​maq üçün apa​​​​rılan islahat təhsilə ən böyük zər​bədir. Təhsilin məqsədinin konkretləşdirilməsi, hər bir şəx​sin, millətin və bütövlükdə ölkənin in​ki​şa​fında təhsilin rolu​nun müəyyən edilməsi isə çox mü​rək​​kəb məsələdir və xüsusi elmi-fəlsəfi tədqiqat tələb edir. 

Yeni cəmiyyətə keçidin tələblərindən doğan islahat zərurəti və onun istiqamətləri nə köhnə inzibati idarəetmə sisteminin, nə də ənənəvi pedaqoji fikrin nümayəndələri tərəfindən müəyyənləşdirilə bilməz. Daha doğrusu, islahat aparılmalı olduğunu hamı deyir. Yerin​də saymamaq üçün nəyi isə dəyişmək, bir başqasına bənzətmək, «qa​baqcıl təcrübələri mənimsəmək», modern görünmək xatirinə isla​hat aparmaq bir şeydir, ictimai inkişafın, yeni iqtisadi münasibətlərə keçidin daxili məntiqindən doğan zəruri islahat başqa şeydir. Bu zərurətin məhz nədən idarət olduğunu bilmədikdə isə islahat naminə islahat yaranır.  

Zəruri islahat istiqamətlərinin düzgün müəyyənləşdirilməsi üçün isə əvvəlcə nəzəri tədqiqatlar aparılmalıdır. Bu iş isə təkcə pedqoji elmlər çərçivəsinə sığmır. Digər tərəfdən, pedaqogikanın yeni dövrün tələblərinə uyğunlaşması onun ancaq öz hüdudları daxilində inkişafı ilə mümkün deyil. Bu sahədə paradiqmaların dəyişməsi fəlsəfədə və bütövlükdə ictimai şüurda baş verən dəyişikliklərlə bağlıdır. 

Elmi idrak metoldları daim inkişaf edir və bu sahədəki yeni​liklərin təlim sahəsinə transferi üçün fəlsəfə ilə əlaqə heç vaxt kəsilmə​məlidir. Fəlsəfə həm də hər bir cəmiyyətdə dəyərlər və meyarlar sistemini öyrəndiyindən tərbiyənin müasir dövrün tələblərinə uyğun təşkili üçün əvvəlcə çağdaş fəlsəfi fikrə bələd olmaq tələb olunur. Pedaqogika əsasən necə öyrətmək sualına cavab verir. Lakin öyrətmə prosesinin məntiqi-idraki və psixoloji aspektləri də vardır ki, bunlar pedaqogikanın predmetindən kənara çıxır. 

Təhsilə yalnız milli və ya yalnız ümumbəşəri hadisə kimi yanaşmaq olmaz. Təhsi​lin mahiyyətindən irə​li gələn və bütün dövrlər və ölkələr üçün qorunub sax​la​nan əsas prinsip​lər​​lə yanaşı, konkret dövrün, konkret ic​timai situasiyanın və konkret milli gerçəkliyin, milli dü​​​​şün​cə tərzinin xüsusiyyətləri də mütləq nəzərə alınmalıdır. Təhsil özü sosial institut olmaqla ya​​​​naşı, həm də və daha çox dərəcədə ictimai şüurun inkişafını təmin etdiyi, onun struk​turunun özü​​nəməx​susluğunu qoruyub saxladığı üçün ic​timai həyatın və milli məfkurənin ayrılmaz tər​kib hissə​sidir. Təhsil həm də milli ruhun inkişafını təmin edən ən mühüm vasitələrdən biridir.

Azərbayjanda təhsil necə olmalıdır?  Onun qarşısın​da ümum​bəşəri vəzifələrlə yanaşı çağ​daş ictimai-siyasi gerçəklikdən və milli ruhun üzləşdiyi konkret problem​lərdən irəli gələn nə ki​mi vəzifələr durur? Tamamilə fərqli inkişaf səviyyəsində olan və öz milli-ictimai problemati​ka​​sı​​na görə də bizdən köklü surətdə fərqlənən ölkələrin təhsil sistemi bizim ictimai ger​çək​liyə trans​fer olunsa cücərib-bitərmi?  Bitsə də, görəsən, nə bitər? 

Azərbayjan xalqının ölməz lideri Heydər Əliyev is​tə​nilən ölkədə olarkən, istənilən nüma​yən​​də heyəti ilə da​nı​şıq apararkən çağdaş Azərbayjanın real ictimai-siya​si durumunu əsasən iki aspektdə təq​dim edirdi. Birincisi, biz sosialist quruluşundan, kommunist ideolo​gi​y​a​sından, So​​vet imperiyasından ayrılaraq yeni müstəqil inkişaf yolu tutmuş, demokratik dəyərlərə və ba​zar iqtisadiyyatına söy​​​​kənən bir ölkəyik. İkincisi, torpaqlarının 20 faizi işğal olunmuş və və​tən​​​daş​larının böyük bir qismi qaçqın və məcburi köçkün vəziyyətində olan bir öl​kə​yik. Və bu cəhəti Heydər Əliyev həmişə xüsusi vurğulayır və ön plana çəkirdi. Düzdür, Heydər Əliyev bu​nu ilk növbədə beynəlxalq ictimaiyyətin nəzərinə çatdırmaq istəyirdi. La​kin daxildə də bunu unutmaq olmaz. Bəli, biz sülh və müharibənin arasında, əsəblərin tarım çəkildiyi bir vəziy​yət​də​​​​yik. Hüquqları tapdanmış, aldadılmış və təhqir olun​​​muş bir vəziyyətdəyik. Və bizim psi​xi​ka​​​​mızda artıq unutqanlıq və biganəlik simptomları yaranmaqdadır.

1807-ci ildə, bütün Almaniya Fransa istilası altında olanda al​ça​ldılmış, təhqir olunmuş, ruh​​​​​dan düşmüş və bi​ganəliyə qapılmış alman xalqını özünə qaytarmaq, ona inam və ruh ver​mək üçün böyük alman filosofu İ.Fixte «Alman xalqına müraciətlə» çıxış etmişdi. Müraciətin əsas ideyası, məqsədi bütün alman xalqını səfərbər etmək idi. Lakin maraqlıdır ki, söhbət hər​bi səfərbərlikdən get​mirdi. Fixte alman ruhunu yenidən yüksəltmək və bu bia​bırçı vəziyyətdən xi​​​​las olmaq üçün çıxış yolunu yeni milli təhsil sisteminin qurulmasında görürdü.  

Bütün dünya xalqlarının tarixi göstərir ki, istər hər​bi, istər siyasi və ya iqtisadi müstəvidə böhran keçir​dik​dən sonra yeni inkişaf potensialı əldə etmək, milli gücü səfərbər et​​mək üçün ən mü​​hüm vasitə insanların şüu​ru​nun yenidən yönəldilməsidir ki, bu da ilk növ​bə​də təh​sil sis​te​min​dəki islahatlar vasitəsi ilə həyata keçirilir. La​kin köhnə təhsil sisteminin içəri​sin​​də yeni dü​şüncə, yeni məf​kurə, məhz yeni dövrün tələblərinə uyğun islahatı həyata keçirə bi​​lə​cək yeni in​san​lar necə tapıla bilər?  Yaxşı ya​dımdadır, hələ 70-ci illərdə İngiltərə​də elmi təcrübə ke​çib qayıtmış Xu​du Məm​mə​​​dov danışırdı ki, orada təhsil re​for​masının aparılmasını görkəmli geo​loq və elm​şünas Con Ber​​nala hə​​valə etmişdilər. O isə heç vaxt təhsil işçisi olmamışdı. Soruşanda ki, bəs bu iş nəyə gö​​​​​rə peda​qoq​lara həvalə olunmur, izah etmişdilər ki, pedaqoqların və təhsil məmurlarının ba​şın​​​​da köhnə təh​sil sistemi elə möhkəm iz salıb ki, onlar özləri də bilmədən hər dəfə sürüşüb köh​​​​​nə düşüncə məc​rasına düşəcəklər. Yapo​niyanın tanınmış filosofu, görkəmli dövlət xadimi, Yasu​xiro Na​ka​​so​ne 80-ci illərdə öl​​​kədə təhsil reforması keçi​rilməsi ilə əlaqədar yazır ki, «bu işi «profes​si​o​na​la» yox, işgüzar da​​i​​rə​də böyük uğur qazanmış Tosio Dokoya hə​va​lə etmişdik. Bu re​for​manı ona görə təhsil mə​​​​​mu​ru​na tap​şırmadıq ki, onlar əvvəlki təhsil siste​mi​nin ye​tişdirməsi idi və yeni dövrün fəl​sə​fə​​​​sini bil​mir​di​lər»
. 

Y.Nakasonenin yazdığına görə, əgər söhbət təhsil sisteminin kosmetik tə​mi​​rindən get​səy​​di, bu​nu təhsil mə​muruna həvalə etmək olardı. Lakin söhbət təh​sili yeni cə​miyyətin tələb​lə​rinə uy​​ğun​​​laşdır​maqdan getdiyi üçün və bugünkü təh​sil​də gələcəyin təməlini qoy​maqdan get​di​yi üçün bu gələcəyi görə bilən adam​la​rın, bütöv​lükdə cə​miyyəti proqnozlaşdıranların baxış​la​​rına da​ha böyük ehtiyac var​dır. Təhsil sisteminin içərisində oturub təhsili bir fazadan başqa fa​​zaya ke​​çir​mək müm​​kün deyil. Ona görə ən azı tənqidi təfəkkür tələb olunur.  

Keçid mərhələsində olan ölkələr paralel olaraq iki müxtəlif miqyasda fəa​liy​yət göstərmək məc​​​​buriyyətin​də​dirlər. Dövlət bir əli ilə çağdaş şəraitin tələblərinə uy​ğun operativ tədbirlər hə​ya​​ta ke​​çi​​rirsə, digər əli ilə uzun müd​dətə hesablanmış, stra​teji məqsədə xidmət edən refor​ma​la​​rın pla​nını hazırlamalı və onu paralel su​rət​də həyata keçir​məlidir. Əgər birincilər cari eh​ti​yac​la​​rın ödə​​nil​mə​sinə xidmət edir​sə, ikincilər dövlətçiliyə və milli özünü​təs​diqə xidmət edir və bu fə​​a​liy​​yət fəl​sə​fi-ideoloji əsasa söy​kənməlidir. Bu da şəksizdir ki, dövlət strate​giyasının ən mü​hüm as​pekt​lə​rin​​dən biri təhsildir. Siyasətin də, iq​tisadiyyatın da, mədəniyyətin də gələcəyi təh​sil sisteminin bu​günkü vəziyyəti ilə şərtlənir. Heydər Əliyevin de​diyi ki​mi, gələcəyimiz bu gün gənc​​lərə nəyi və necə öy​rətməkdən asılıdır. 

Gələcəyimizi uğurla qurmaq üçün əvvəlcə bugünkü reallığın, onun müsbət və qü​sur​lu cə​hət​​​lə​ri​nin düzgün qiy​mətləndirilməsi tələb olunur. Mövcud təhsil sisteminin də​yər​ləndirilməsi üçün də əv​​vəlcə meyarlar sistemi düz​gün seçilməlidir. Biz yaxın gə​ləcəkdə və uzaq gələ​cəkdə cə​​​miy​yə​ti​mi​zi necə təsəvvür ediriksə, necə arzu​la​yı​rıqsa, bu gələcəyin qurucuları olan insanları da məhz həmin yön​də hazır​la​ma​lı​yıq, onlara məhz həmin məqsədlərə xid​mət edə biləcək əqli və əməli keyfiyyətlər aşı​lamalıyıq. 

Yenə də hər şey gələcəyin planlaşdırılmasına, gələ​cək isə öz növbəsində in​ki​şaf stra​te​gi​ya​​​​sının əsasında du​ran milli mahiyyətə, bu mahiyytəin ifadəsi olan ma​raqlar sistemnə əsas​la​nır. Bütün bunlar fəlsəfi yanaşma tələb edir. Ağıllı xalq​lar kiçik planları böyük planların tər​kib hissəsi olaraq qururlar. Elm üçün ayrı, sə​naye üçün ayrı, mədəniyyət üçün ayrı planlar qu​rub bütün bunları yenə də müstəqil şəkildə politoloqlar tərəfindən qurulmuş döv​lət siyasəti ilə uz​​laşdırmaq qeyri-mümkündür. Müxtə​lif sahələrin vahid ortaq məxrəcə gətirilməsi sistemli ya​​​naş​ma tələb edir. La​kin sistemin öy​​rənilməsi hissələrin cəm​lən​məsi kimi həyata keçmir. Bunun üçün di​a​lektik təfək​kür, sint​e​tik mühakimə, fəlsəfi təhlil tələb olunur.

Təsadüfi deyildir ki, Yaponiyanın Yasuxiro Naka​so​ne 80-ci il​lər​də baş nazir vəzifə​sin​də ça​​lışarkən məhz təhsil sistemində reforma apa​rılmasını strateji inki​şa​​fın mühüm istiqaməti he​sab edirdi. «Nədən baş​la​maq?» sua​lına isə Nakasone belə cavab ve​rir: «Reformanın fəl​səfi-ide​o​loji prin​sip​lərindən başlamaq lazımdır. Əvvəlcə kar​kası qur​madan bi​na tikmək olmaz.»
 «Başına gələn baş​​maqçı olar», – deyir​lər. Yaponiyada keçirilən təhsil re​for​​​masının ye​​kunları barədə danı​şar​kən Nakasone onun yarımçıq həyata keçi​ril​di​yini vurğulaya​raq yazır: «O döv​rün təhsil refor​ma​​​​​​​sının yarımçıqlığının səbəbi ay​dın kon​​sepsiyanın olmaması, daha də​qiq de​sək, konsep​siya​nın fəl​səfi-ideoloji yön​dən məhrum olması idi»
.

Yaponiyada qəbul olunmuş «Yaponiya: XXI əsr üçün konsep​siya» layihəsinin rəhbəri Xa​​yao Kavai de​yirdi ki, Yaponiya mədəniy​yə​tin beynəlmiləlləşməsi pro​sesinə aktiv surətdə qo​​​​​​​şul​malıdır. Bu, döv​rün tələ​bi​dir. Lakin mədəniyyətin necə beynəlmiləl​ləşmə​sindən söh​​bət ge​​​​də bilər ki, təhsil sistemi getdikcə dağılır və şagirdlər öz ana dilini, yapon tarixini, milli də​yər​​​​lər sis​temini, ən​ənəvi davranış normalarını yaxşı bildiklərinə görə öyünə bil​məzlər.
 Yaponlar da almanlar kimi, çıxış yolunu milli təhsil sisteminin yaradılmasında görürlər və bu istiqa​mət​də böyük miqyaslı iş aparılır.

Milli təhsil sistemi nədir və onun dünya təhsil siste​mi ilə nisbətini necə təsəvvür etmək olar?       

Dünya təhsil sisteminin ümumi tendensiyaları və ay​rı-ayrı qabaqcıl ölkələrin məxsusi təh​​​​​​sil prak​ti​ka​sı əsa​sında for​​ma​​laşmış elmi-nəzəri təhsilşünaslıq baxımın​dan təh​silin struktur pil​​​​​lə​lə​ri haq​qında, onun ümu​mi, inva​riant xüsusiyyətləri və müxtəlif konkret təzahürləri, for​ma rən​garəngliyi haqqında el​mi tə​səv​vürlərə istinad etmə​dən, hər hansı bir öl​kədə təhsil sis​te​mi​​​nin optimal təşki​lindən da​nış​​​​maq mümkün deyil. 

Bir sıra öl​kə​lər​də təhsil qis​​mən başqa öl​kə​​​lərin təcrübəsinə, qismən da​xi​​li icti​mai-iqtisadi re​for​maların tələ​binə və qismən də milli ənə​nə​​​lərə istinadən təşkil olunub ki, bu​ra​da hansı isə ümu​mi elmi prinsiplərdən danışmaq çox çə​tin​dir. Belə ki, bu amillər bir-bi​​rini tamamla​ya da bilər, inkar da edə bilər. Bu in​teqrasiyadan sis​​tem də yarana bi​lər, xa​os da. 

Üçüncü hal da mümkündür: zahirən sistemə bən​zə​yən, hüquqi və psev​​do​elmi ba​za​sı olan, döv​​lət büdcəsindən maliyyələşən, lakin əsas missiyasının yerinə ye​ti​rilməsi baxı​mından sistem​li​lik şərtlərini ödəmə​yən, əsas məqsədə doğru get​mək əvəzinə onun hən​dəvərində fır​la​nan və hə​​rəkət, inki​şaf görüntüsü ya​​rat​mağa çalışan so​sial qurum, əs​lin​​də bir so​sial yük… 

Sonuncu hal o zaman baş verir ki, dövlətin öz inkişaf stra​tegiyasında təh​​silə bö​yük önəm verməsinə, büdcənin bö​yük bir qismini təhsilə ayır​ma​sına, hətta təh​silin in​kişafı na​​​​​minə risqə gedərək bey​nəl​xalq qurum​lar​dan faizlə borc pul götür​məsi​nə, yəni təh​si​lin in​ki​şa​fı na​minə dövlət miqyasında mümkün olan hər şeyin edil​diyinə baxma​yaraq, təh​silin in​kişafı ilə bağlı real fəaliyyət proqramı elmi-fəlsəfi əsaslar üzərində qurulma​dığın​dan, bu sa​hə​yə məsul olan şəxslər əslində imitasiya ilə məşğul olur, islahat və inkişaf görüntüsü ya​rat​ma​ğa ça​lışırlar.

Bizə elə gəlir ki, Azərbayjanda təhsilşünaslıq bir elmi istiqamət kimi formalaşdıqca təhsil sahəsində aparılan islahatlar da təsadüfi mülahizələrə və subyektiv amillərə deyil, ictimai zərurət prinsipinə əsaslana​caq və daha səmərəli olacaqdır. 

